[image: ]

[image: ]

[image: ]
	
	
	

	
	
	

	
	
	





GARIS PANDUAN MIGRASI BEKALAN AIR  METER PUKAL KEPADA BEKALAN AIR METER INDIVIDU.

Langkah Pertama
1. Perbadanan Pengurusan (MC) atau Badan Pengurusan Bersama (JMB) memohon untuk migrasi akaun bekalan air meter pukal ke akaun bekalan air meter individu, dengan mengisi borang permohonan migrasi AIS/M1/1 & AIS/M2/1.

2. Borang permohonan migrasi ini boleh diemelkan kepada MC/JMB sekiranya diperlukan.

3. Selepas mengisi borang permohonan migrasi ini, MC/JMB perlu kembalikan borang ini ke Seksyen Migrasi, Ibu Pejabat Pengurusan Air Selangor.

4. Memandangkan Migrasi Akaun bekalan air meter pukal ke akaun bekalan air meter individu adalah wajib di sisi undang-undang maka pihak MC/JMB tidak perlu memperolehi persetujuan pemilik petak untuk proses migrasi ini.

5. Unit Teknikal, Seksyen Migrasi akan mengendalikan satu lawatan tapak ke Pangsapuri/Kondominium untuk menyemak kedudukan tetiang meter dan akan mengeluarkan satu laporan teknikal bagi membolehkan MC/JMB dapat membuat penambahbaikan ke atas tetiang meter mengikut spesifikasi Pengurusan Air Selangor. Pihak Air Selangor juga akan mengedarkan borang permohonan akaun bekalan air meter individu kepada MC/JMB.

6. Pihak MC/JMB hendaklah melantik seorang kontraktor yang berdaftar dengan Suruhanjaya Perkhidmatan Air Negara (SPAN) bagi tujuan penambahbaikan tetiang meter.

7. Selepas Pihak MC/JMB mematuhi spesikasi Pengurusan Air Selangor maka mereka perlu memaklumkan penambahbaikan tetiang meter itu kepada Seksyen Migrasi.

8. Unit Teknikal, Seksyen Migrasi akan mengendalikan pemeriksaan tapak terakhir bagi memastikan MC/JMB mematuhi syarat-syarat migrasi.

9. Selepas, syarat teknikal migrasi dipatuhi, pihak MC/JMB juga perlu pastikan tidak ada tunggakan bagi bekalan air meter pukal. Sekiranya ada tunggakan pihak MC/JMB perlu selesaikan tunggakan itu sebelum proses migrasi dapat dilakukan.



10. [bookmark: _GoBack]Pihak MC/JMB boleh berbincang dengan Seksyen Migrasi bagi menangani isu tunggakan ini. Seksyen Migrasi akan mencadangkan untuk mengagihkan tunggakan ini samarata kepada para pemilik petak bagi satu tempoh masa yang dipersetujui bersama oleh kedua-dua pihak melalui satu Mesyuarat Agung Luarbiasa yang dikendalikan oleh JMB/MC.

Langkah Kedua
11.  Selepas mematuhi syarat migrasi (9 &10) maka pihak Air Selangor akan   mengeluarkan surat kelulusan Migrasi kepada pihak MC/JMB.

12. Selepas menerima surat kelulusan daripada Seksyen Migrasi, pihak MC/JMB hendaklah menyerahkan borang-borang permohonan yang telah dikutip daripada para pemilik petak untuk diserahkan kepada pihak Seksyen Migrasi. Tidak ada sebarang peratusan untuk menyerahkan borang kepada Seksyen Migrasi. Pihak MC/JMB perlu mengutip Wang Deposit, Caj penyambungan & Wang duti setem  dan caj perkhidmatan sebanyak RM 112.10 (Kod Tarif 18 - Flat Kos Rendah) dan RM132.10/- (Kod Tarif 17 - Pangsapuri Sederhana & Kondominium) daripada para pemohon akaun bekalan air meter individu.

13. Para pemohon dikehendaki mengepilkan Salinan Kad Pengenalan, Salinan Perjanjian Jual-Beli rumah ataupun Cukai Pintu bagi tujuan pendaftaran akaun bekalan air meter individu.

14. Setelah terima borang permohonan bekalan air meter individu, borang pembukaan akaun meter pukal, borang penutupan akaun meter pukal lama dan borang permohonan kawasan gunasama maka pihak Seksyen Migrasi akan menyemak semua borang yang diterima dan mengarahkan JMB/MC untuk membuat bayaran Deposit, Caj Penyambungan, Wang Duti Setem & Caj Perkhidmatan.

15. Selepas penerimaan ‘bank draft’ daripada JMB/MC maka borang permohonan yang diterima akan didaftarkan ke dalam sistem CRIS dan diaktifkan akaun bekalan air meter individu selepas pemasangan meter Air Selangor.

16.  Pemulangan deposit meter pukal lama kepada JMB / MC/ Pemegang Akaun akan diserahkan selepas proses migrasi berjaya dilaksanakan.








TANGGUNGJAWAB MC/JMB
Selepas proses Migrasi Akaun Bekalan air meter pukal ke akaun bekalan air meter individu dilaksanakan, pihak MC/JMB masih bertanggung jawab atas sistem paip dalaman, pam elektrik dan tangki air di pangsapuri / Kondominium masing-masing. Pihak Air Selangor / SYABAS hanya bertanggung jawab sehingga meter pukal sahaja. Sebarang kebocoran paip dalam kawasan Pangsapuri / Kondominium hendaklah diperbaiki segera oleh pihak MC/JMB. Sekiranya ada kerosakan meter individu maka pihak Air Selangor / SYABAS akan menukarnya dengan percuma. 
Pihak MC/JMB juga perlu pastikan  bayaran bil air meter pukal dan kawasan gunasama yang didaftar atas nama MC/JMB. 

